REZIME MAGISTARSKOG RADA

Akne vulgaris  su polietiološka dermatoza koja se pojavljuje na seboroičnim područjima u doba puberteta. Tok oboljenja određuje intereakcija hormona, keratina, loja i bakterija. Oboljenje se opaža u 80 % adolescenata. Prve pojave oboljenja moguće su  i prije 10. godine, a najčešće se pojavljuju između 13. i 15. godine života. 

Cilj ovog istraživanja je bio da utvrdimo učestalost vanjskih faktora rizika u nastanku akni vulgaris u adolescenata, korelaciju faktora rizika i kliničkih oblika akni vulgaris  i kvalitet života oboljelih od akni vulgaris u adolescenata.

Urađena je prospektivna studija na 90 ispitanika koji su bili podjeljeni u tri, po broju jednake grupe, sa različitim kliničkim oblikom akni vulgaris.

Istraživanje je sprovedeno u kabinetu za medicinsku kozmetologiju  Klinike za kožne i spolne bolesti JZU UKC Tuzla.

Za potrebe anketiranja korištena je i predhodno adaptirana verzija Skindexa – 29 na bosanskom jeziku.

Najveći broj ispitanika pripadao je podskupini srednje adolescencije (16-20 godine života), a nešto su bile zastupljenije ispitanice ženskog spola, (N=54) u odnosu na ispitanike muškog spola (N=36).

Anketirani su ispitanici iz 10 općina Tuzlanskog kantona.

Utvrđen je broj faktora rizika i njihova korelacija sa kliničkim oblikom oboljenja. 

Stres, nepravilna i  nestručna upotreba kozmetičkih  preparata i nepravilna ishrana  utiču na težinu kliničkog oblika akni vulgaris u adolescenata.

Lijekovi i dužina menstrualnog ciklusa nisu značajan faktor rizika u nastanku akni vulgaris u adolescenata.

Prosječan zbirni skor kvaliteta života  mjerenog  upotrebom Skindexa – 29 iznosio je 33.81 (u skali emocija 49.14, u skali simptoma 28.14, i u skali funkcije 24.14). Dobivena je pozitivna korelacija (r=0,979) između  kliničkog oblika oboljenja  i vrijednosti Skindexa-29. Što je klinički oblik oboljenja teži to je njegov uticaj na kvalitet života izraženiji.
Klinička procjena  težine oboljenja  načinjen od strane dermatologa  značajno korelira sa subjektivnim osjećajem pacijenta o težini njegove bolesti.
